"Чалавек. Грамадства. Дзяржава"
 10 клас. 
Тэма: Выбарчае права
Мэты: 

1) гатоўнасць вучняў напрыканцы ўрока растлумачыць, што такое выбарчае права, якія яго прынцыпы, якія існуюць выбарчыя сістэмы, вызначыць іх перавагі і недахопы.
2) стварыць умовы для ўзаеманавучання школьнікаў, для развіцця даследчых здольнасцяў школьнікаў, стварыць сітуацыю рэфлексіі з нагоды самавызначэння навучэнцаў і працы ў групах.
Асноўные паняцці: 

-
выбарчы цэнз
-
выбарчае права

-
прынцыпы выбарчага права

-
рэферэндум
-
выбары
Дакументы: Усеагульная дэкларацыя правоў чалавека, Канстытуцыя Рэспублікі Беларусь, Выбарчы кодэкс.
 Мадэль урока.

1.
Вызначэнне мэтаў
-
Уступнае слова

-
Мэты урока
-
Знаёмства з формамі працы
2.
Асноўная частка. Новая тэма
Семінар, дзе будуць разгледжаныя 4 пытанні, папярэдне падрыхтаваныя групамі навучэнцаў. Дзеці прадстаўляюць міні-праекты па кожным пытанні:
- 
Навошта патрэбныя выбарыі? Што такое выбарчае права? Удзел у выбарах – права ці абавязак?

- 
Прынцыпы выбарчага права.
- 
Выбарчы працэс. Рэферэндум.
- 
Выбарчыя сістэмы.
3.
Практыкум. Праца з асноўнымі пытаннямі тэмы (заданні прыкладаюцца)

4.
Падвядзенне вынікаў. Выстаўленне адзнак

5.
Рэфлексія
6.
Хатняе заданне
Падрыхтоўчая работа
-
Анкетаванне навучэнцаў па пытаннях "Навошта патрэбныя выбары?", "Удзел у выбарах – права ці абавязак?

-
Праца ў групах (сумесная праца з псіхолагам)

-
Праца з навучэнцамі па асноўных пытаннях тэмы, складанне макета праектаў, стварэнне калажоў на тэму "Што такое выбары?"

-
Падрыхтоўка картак з заданнямі.
1. Арганізацыйны момант.
Уступнае слова.

Сёння на ўроку мы працягнем вывучэнне тэмы "Канстытуцыя Рэспублікі Беларусь" у курсе "Чалавек. Грамадства. Дзяржава" 10 класа. І сёння мы пагаворым пра выбарчае права. 

Права выбару – адно з фундаментальных правоў чалавека. У артыкуле 21 Усеагульнай дэкларацыі па правах чалавека занатавана: "Кожны чалавек мае права прымаць удзел у кіраванні сваёй краінай непасрэдна або праз свабодна абраных прадстаўнікоў". 

Напэўна, кожны чалавек у сучасным грамадстве ведае, што такое выбары. Адны заўсёды прымаюць у іх удзел, іншыя робяць гэта час ад часу, трэція – назіраюць за гэтым працэсам збоку. Ва ўяўленні звычайнага грамадзяніна выбары часта зводзяцца да простай працэдуры запаўнення бюлетэня, што не больш як эпізод у іх паўсядзённым жыцці. Значнасць выбараў многіія недаацэньваць. Ці справядліва гэта? Паспрабуем знайсці адказ на гэтае пытанне. А таксама яшчэ на некаторыя пытанні:

1.
Навошта патрэбныя выбары? Што такое выбарчае права? Удзел у выбарах – права ці абавязак?

2.
Прынцыпы выбарчага права.
3.
Выбарчы працэс. Рэферэндум.

4.
Выбарчыя сістэмы.
Для больш эфектыўнай працы мы загадзя стварылі творчыя групы, якія абмяркоўвалі пытанні, прыведзеныя раней. Тое, што ў іх атрымалася, яны нам прадэманструюць. Першая частка нашага ўрока – гэта тэорыя, другая частка ўрока будзе насіць практычны характар, і я думаю, што ўсе мы атрымаем несумнеўную карысць ад сёнешняга занятку. 

2. Асноўная частка. Новая тэма.

Справаздача 1 групы. Выбары і выбарчае права.
1 вучань. Што такое выбары?

Выбары – гэта юрыдычна зацверджаная працэдура, у рамках якой грамадзяне вызначаюць, хто будзе прадстаўляць іх інтарэсы ў тых або іншых органах улады. Але, выбары – гэта не толькі мерапрыемства, у ходзе якога высвятляецца, хто зойме дэпутацскае крэсла або стане прэзідэнтам. Палітычная місія выбараў значна большая.
Па-першае, выбары ўмацоўваюць веру простых людзей у тое, што яны маюць магчымасць кантраляваць кіраўніцтва і прынятыя ім рашэнні.
Па-другое, выбары дапамагаюць людзям выказаць падтрымку або расчараванне кіраўніцтву, якое знаходзіцца пры ўладзе.
Па-трэцяе, выбары – гэта эфектыўны спосаб палітычнай асветы народа.

Па-чацвёртае, выбары – гэта барометр грамадскага меркавання.

Такім чынам, кожны адказны грамадзянін павінен разумець, што яго голас заўсёды вельмі важны пры назначэнні ўлады ў дзяржаве.
Агучванне вынікаў папярэднега анкетавання.
Як жартаваў Б. Шоў "дэмакратыя – гэта вынаходніцтва, якое забяспечвае нам кіраўніцтва, якое мы заслужылі".
2 вучань. Што такое выбарчае права?
Каб прымаць удзел у выбарах, трэба валодаць выбарчым правам.

Выбарчае права – гэта права грамадзяніна абіраць і быць абраным ў дзяржаўныя органы. Выбарчае права можа быць актыўным і пасіўным.

Актыўнае права – гэта права выбіраць і адклікаць дэпутатаў, удзельнічаць у плебісцытах, рэферэндумах.

Пасіўнае выбарчае права дапускае, што грамадзянін можа быць вылучаны дэпутатам або кіраўніком дзяржавы.

Сёння ў большасці дзяржаваў свету існуе выбарчае права. Аднак для гэтага спатрэбілася больш чым 200 год барацьбы. Звернем увагу на тое, што да пачатку XX стагоддзя правам голасу валодалі выключна мужчыны, дэмакратыя насіла "мужчынскі” характар. У ЗША жанчыны атрымалі выбарчае права ў 1920 г., Грэцыі – 1956 г., Швейцарыі - у 1971 г.

Варта адзначыць, што і сёння ва ўсеагульным выбарчым праве існуюць абмежаванні або цэнзы.

Цэнз грамадзянства, г. зн. прымаць удзел у вылучэннях могуць толькі грамадзяне дзяржавы.

Цэнз аселасці, г. зн. галасаваць могуць тыя, хто пражыў у дзяржаве пэўны час.

Маёмасны цэнз – забарона на ўдзел у выбарах тых, хто абанкруціўся.
Маральны цэнз – забарона на ўдзел у выбарах тых, хто пазбаўлены волі за здзяйсненне злачынства.

Адукацыйны цэнз – патрабаванне да кандыдатаў у дэпутаты мець адпаведны ўзровень адукацыі.

У Беларусі:
· удзельнічаць у выбарах маюць права асобы, якія дасягнулі паўналецця (арт. 64 Канстытуцыі Рэспублікі Беларусь);
· з 18-гадовага ўзросту можна абірацца дэпутатам мясцовых саветаў;
· з 21 года – дэпутатам Палаты прадстаўнікоў;
· з 30 гадоў – дэпутатам Савету Рэспублікі;
· з 35 гадоў – прэзідэнтам краіны.
Некаторыя асобы абмежаваныя ў праве абіраць і быць абранымі:

· асобы, прызнаныя судом недзеяздольнымі;
· асобы, якія адбываюць пакаранне ў месцах пазбаўлення волі.

3 вучань. Удзел у выбарах – права ці абавязак?
Людзі па-рознаму ставяцца да выбараў. У апошні час некаторыя краіны сутыкаюцца з праблемай пасіўнасці насельніцтва, калі ў выбарах бяруць удзел менш за палову выбаршчыкаў. Няўдзел грамадзян у выбарах называецца абсентэізмам. Удзел у выбарах – гэта, у першую чаргу, канстытуцыйнае права грамадзян. Разам з тэм, нельга ігнараваць тое, што многія людзі зусім адмаўляюцца ад выканання свайго грамадзянскага абавязку. Таму ў многіх краінах галасаванне на выбарах разглядаецца як грамадзянскі абавязак. Напрыклад, у Аўстраліі, Грэцыі, Чылі на выбаршчыкаў, якія не прынялі ўдзел у галасаванні накладаецца штраф. У Італіі ўхіленне ад выбараў фіксуецца ў судзебных органах на працягу 5 гадоў, акрамя таго мэр камуны складае спісы тых, хто не ўдзельнічаў у выбарах. Гэтыя спісы вывешваюцца для ўсеагульнага агляду (маральнае пакаранне для несвядомых грамадзян).

Падвядзенне вынікаў анкетавання. 

Справаздача 2 групы. Прынцыпы выбарчага права.
Прынцыпы выбарчага права

ўсеагульнае 
прамое 




свабоднае
 роўнае 
ускоснае 

 таемнае
Прынцыпы выбарчага права -- гэта тыя патрабаванні, пры захаванні якіх выбары прызнаюцца законнымі.

Усеагульным выбарчым правам (пры пэўных цензах) валодаюць паўналетнія грамадзяне мужчынскага і жаночага полу.

Выбары з'яўляюцца роўнымі. Усталёўваецца адзіная норма прадстаўніцтва, паводле якой ствараюцца прыкладна роўныя па колькасці выбарчыя акругі, выбаршчык уключаецца толькіі ў адзін спіс для галасавання. Кожны мае права галасаваць толькі за сябе. 
Выбары з'яўляюцца прамымі. Дэпутаты і прэзідэнт абіраюцца грамадзянамі беспасярэдне.

Шляхам ускосных выбараў фарміруецца верхняя палата парламенту – Савет Рэспублікі. З 64 сябраў – 56 абіраюцца на пасяджэннях Саветаў дэпутатаў базавага ўзроўню, 8 – прызначаюцца прэзідэнтам Рэспублікі Беларусь.

Выбары з'яўляюцца свабоднымі. Выбаршчык сам вырашае ўдзельнічаць яму ў выбарах ці не. Галасаванне – таемнае. Кантроль за волевыяўленнем выбаршчыкаў выкллючаецца. Аднак гэта не пазбаўляе выбаршчыка права выказацца, як ён прагаласаваў.

Справаздача 3 групы. Выбарчы працэс. Рэферэндум.
1 вучань. 
Выбарчым працэсам мы называем дзеянні ўсіх палітычных суб’ектаў, якія так або інакш звязаныя з выбарамі. Увесь выбарчы працэс можна ўмоўна раздзяліць на 3 стадыі.

1). Стадыя падрыхтоўкі, куды ўключаюцца такія дзеянні, як прызначэнне даты выбараў, стварэнне выбарчых акругаў і выбарчых камісій (тэрытарыяльных, акруговых, участковых), складанне спісаў выбаршчыкаў, вылучэнне і рэгістрацыя кандыдатаў.

2). Выбарчая кампанія, якая ўключае агітацыйна-прапагандысцкія дзеянні кандыдатаў або палітычных партый, якія прымаюць удзел у выбарах.

3).Галасаванне, падлік галасоў, агульнае падвядзенне вынікаў.

Выбарчы працэс ва ўсіх краінах рэгулюецца Канстытуцыяй і Выбарчым кодэксам.
Рэферэндум – гэта непасрэдны зварот да выбаршчыка з мэтай прыняцця рашэння па якому-небудзь пытанню. Калі выбары -- гэта механізм прадстаўнічай дэмакратыі, то рэферэндум – элемент непасрэднай дэмакратыі.

У Беларусі могуць праводзіцца рэспубліканскія і мясцовыя рэферэндумы. Рэспубліканскі рэферэндум прызначаецца прэзідэнтам. Рашэнне аб яго правядзенні ён можа прыняць па сваёй ініцыятыве або па прапанове дзвюх палат Парламента, а таксама папрапанове насельніцтва (не менш за 450 тысяч грамадзян, якія маюць права голасу). Прычым, ад кожнай вобласці і ад Менска павінна быць не менеш за 30 тысяч подпісаў.

Рашэнне аб правядзенні мясцовага рэферэндума прымае ўпаўнаважаны мясцоваго Савету. Правядзенне рэферэндума засноўваецца на тых жа прынцыпах, што і выбары (усеагульнасць, роўнасць, свабода, таемнае галасаванне). 
Радзімай рэферэндума лічыцца Швейцарыя. У нас першы рэферэндум быў праведзены ў сакавіку 1991 года па пытанні захавання СССР. Затым у траўні 1995 года – па пытанні ўвядзення новай сімволікі, наданне рускай мове роўнага статусу з беларускай, у лістападзе 1996 года - прыняцце новай рэдакцыі Канстытуцыі.

Справаздача 4 групы. Выбарчыя сістэмы.
1 вучань

Для таго каб лепш арыентавацца ў выбарчым працэсе, трэба разумець, што многія асаблівасці звязаныя з тым, у межах якой выбарчай сістэмы праходзяць выбары.
Выбарчыя сістэмы ў залежнасці ад спосабу галасавання падзяляюцца на мажарытарныя і прапарцыйныя.

Пры мажарытарнай выбарчай сістэме (Беларусь, ЗША, Вялікабрытанія, Францыя) ад кожнай выбарчай акругі абіраецца адзін дэпутат. І, значыць, вылучэнне кандыдатаў адбываецца ў акругах, на якія разбіваецца краіна. Пераможцам становіцца кандыдат, які атрымаў большасць галасоў выбаршчыкаў. Мажарытырная сістэма можа быць абсалютнай або адноснай большасці. Сістэма абсалютнай большасці патрабуе, каб кандыдат падчас вылучэнняў набраў 50 % галасоў + 1 голас. Калі гэтага не адбываецца, то прызначаецца другі тур выбараў, у якім супернічаюць кандыдаты, якія набралі большасць галасоў у першым туры. Як правіла, сістэма абсалютнай большасці прадугледжвае другі тур, так як практычна ніхто з кандыдатаў не здольны атрымаць падтрымку ў 1- ым туры. А ў другім туры дастаткова атрымаць большасць галасоў.

Сістэма адноснай большасці дазваляе вызначыць пераможцу ў 1-ым туры. Ім становіцца кандыдат, які атрымаў найбольшую колькасць галасоў у параўнанні з іншымі. Пры гэтым у некаторых краінах усталёўваецца неабходны мінімальны працэнт удзелу выбаршчыкаў у выбарах для таго, каб выбары былі прызнаныя сапраўднымі. У некаторых краінах гэта ўмова адсутнічае.
Прапарцыйная выбарчая сістэма (Фінляндыя, Швецыя, Нарвегія, Аўстрыя, Бельгія Іспанія, Швейцарыя, Нідэрланды, Чэхія) заснаваная на галасаванні не за пэўнага кандыдата, а за спіс кандыдатаў – прадстаўнікоў пэўнай партыі. У гэтым выпадку для ўсіх выбаршчыкаў краіна становіцца быццам бы адной вялікай акругай, у якой супернічаюць палітычныя партыі. Гэтая сістэма дазваляе не толькі існаванне партый, але і некаторую гатоўнасць выбаршчыкаў да аналізу іх палітычных праектаў у рамках існуючага палітычнага спектру.

Абедзве сістэмы, безумоўна, маюць свае перавагі і недахопы, таму ў некаторых краінах ужываюць змешаную сістэму, заснаваную на прынцыпах мажарытарнай і прапарцыйнай сістэм (ФРГ, Італія, Расія, Польшча).

Выбар спосабу галасавання шмат у чым залежыць ад традыцый палітычнай культуры той або іншай дзяржавы, а таксама ад формы кіравання і расстаноўкі палітычных сілаў.

Прамежкавая рэфлексія.
Вучням прапануецца выцягнуць з канверта пытанні і адказаць на іх. 

"
Ці можа краіна абысціся без выбараў?

"
Ці можна стаць прэзідэнтам РБ без вышэйшай адукацыі?

"
Якія існуюць выбарчыя сістэмы?

"
Задай пытанне па тэме суседу справа.

"
Ці могуць у дэмакратычнай дзяржаве ўдзельнічаць у выбарах людзі, якія маюць мінімальны ўзровень прыбыткаў?

"
Пералічыце прынцыпы выбарчага права.

"
Ці могуць жанчыны галасаваць на выбарах?

"
Вы прыходзіце на выбары, а каля кабінкі стаіць чалавек, які паказвае вам, за каго галасаваць. Ці правамерна гэта?

"
Ці можна вынесці на рэферэндум пытанне пра зніжэнне шлюбнага ўзросту?
3. Практыкум. Адпрацоўка асноўных пытанняў па тэме.
Заданне 1.

Знайдзіце недахопы і вартасці мажарытарнай выбарчай сістэмы, прааналізаваўшы вынікі выбараў у краіне N з выдуманай назвай "Мажарытарыя"

На прэзідэнцкіх выбарах балатавалася пяць кандыдатаў: А, B, C, D, E. Для перамогі ў першым туры неабходна было атрымаць звыш 50 % галасоў выбаршчыкаў. Кандыдат А атрымаў 35 % , В -- 25 %, С -- 15 %, D -- 12 %, Е -- 10% галасоў выбаршчыкаў, якія прыйшлі на выбарчыя ўчасткі. Такім чынам, ні адзін з кандыдатаў не здолеў атрымаць неабходнай падтрымкі. Спатрэбіўся другогі тур выбараў, у які прайшлі кандыдаты А і В. У выніку паўторнага галасавання перамогу атрымаў кандыдат А, які атрымаў 29 % галасоў выбаршчыкаў дадзенай краіны. Кандыдата В падтрымаў толькі 21 % выбаршчыкаў.
Праз год у краіне адбыліся парламенцкія выбары па мажарытарнай сістэме адноснай большасці. У выбарах прынялі ўдзел 45 % выбаршчыкаў, якія жывуць у дадзенай дзяржаве. У выніку быў сфармаваны парламент, у якім большасць дэпутатаў прадстаўлялі адну партыю. Гэта дазволіла сфармаваць аднапартыйнае кіраўніцтва, якое кіравала краінай на працягу ўсяго тэрміну парламенцкай кадэнцыі.

Заданне 2.
Знайдзіце перавагі і недахопы ў прапарцыйнай сістэме, прааналізаваўшы наступную сітуацыю ў краіне N з выдуманай назвай "Прапарцыяналія".
У вылучэннях парламента ўдзельнічала 10 партый, сем з якіх здолелі туды прайсці. 

Партыя А атрымала 22 % галасоў і адпаведна 25 % месцаў у парламенце, В – 19 % галасоў (20% дэпутацкіх манадатаў), С - 15 % (15 %), D - 11, 5 % (12 %) і г. д.. 

Такім чынам, ні адна партыя не мела большасці галасоў, неабходнай для фармавання кіраўніцтва. Прынамсі, тры партыі павінны былі дамовіцца між сабой і стварыць кааліцыю. Але праграмы партый былі настолькі розныя, што па кожным моманце ўзнікала непаразуменне. За паўгода кіраўніцтва ўрад памяняўся тры разы. Дэпутаты рабілі спробы ўтварыць стабільнае ўрад, але беспаспяхова. Пасля чарговага распаду кааліцыі кіраўнік дзяржавы быў вымушаны распусціць парламент і абвясціць аб датэрміновых парламенцкіх выбарах.

Заданне 3. 

Складанне памяткі "Што павінен ведаць пра выбары грамадзянін, і якія ён мае правы як выбаршчык?"

Мэта: Праверыць веды вучняў па выбарчым заканадаўстве.

Асноўныя патрабаванні да памяткі:

"
Выкарыстаць усе магчымасці стылю памяткі-звароту. 

"
Зафіксаваць правы выбаршчыкаў.
"
Данесці інфармацыю пра ўмовы галасавання. 

"
Памятка можа ўтрымліваць рэкамендацыі і заклікі да грамадзян.
4.
Падвядзенне вынікаў. Выстаўленне адзнак

5.
Рэфлексія
Вучням прапаноўваецца ацаніць сваю працу на ўроку, выказацца пра якасць урока, ступень цяжкасці матэрыялу, ступень засваення тэмы.

6.
Хатняе заданне
Падрыхтавацца да гульні "Выбары".
Кожная група атрымлівае заданне:
"
вылучыць з групы кандыдата ў дэпутаты.
"
скласці перадвыбарчую ўлётку.
"
падрыхтаваць даклад на 1-2 хвіліны, у якім кандыдат звяртаецца да выбаршчыкаў. 

